
Pineqartoq: Errorsisarfiit

Errorsisarfiit pillugit apeqqutinnut qujanaq.

A/S  Inissiaatileqatigiiffik  INI-p  errorsisarfiutini  tamanut  ammasut  matuppagit  inuit 
atisaminnik errorsinissamut allanik periarfissaqalernissaat anguniarlugu Naalakkersuisut 
pilersaaruteqarnersut apeqqutigivat.

Tassunga  tunngatillugu  akissutigisinnaavara,  errorsisarfiit  tamanut  ammasut,  A/S 
Inissiaatileqatigiiffik  INI-p  matusassaasa  taarserneqarnissaannik  Naalakkersuisut 
pilersaaruteqanngimmata.

Aningaasanut  inatsimmi  kontomi  pingaarnermi  72.10.16  “Inissiat  attartortittakkat 
ingerlanneqarnerat,  aningaasaaliissutinit  iluanaarutit”  allassimavoq,  konto  pingaarneq 
taanna  aqqutigalugu  ataatsimoorussamik  errorsisarfiit  matuneqarnissaasa  imaluunniit 
kommuninut  tunniunneqarnissaasa  tungaanut  errorsisarfinni  amigartoorutit 
matussuserneqartassasut.  Ilisimatitsissutigineqassaaq,  errorsisarfiit  kommuninut 
neqeroorutigineqareermata,  tiguneqarnissaallu  taakkunanngaanniit 
kissaatigineqarsimanngimmat.

Errorsisarfinnik  tamanut  ammasunik  nutaanik  ammaanissaq  pisortat  suliassaattut 
salliutinneqartussatut Naalakkersuisunit isumaqarfigineqanngilaq.

Inussiarnersumik inuulluaqqusillunga.

